
	       Ի կատարումն ՀՀ վարչապետի 15/09/2021թ. թիվ 02/16.4/31797-2021 հանձնարարականի՝ ուսումնասիրելով ներկայացված Գնման գործընթացը կազմակերպելու մասին ՀՀ կառավարության որոշման նախագիծը՝ հայտնում ենք հետևյալը.
Նախագծով նախատեսվում է քաղաքացիական ծառայության տեղեկատվական հարթակի տեխնիկական սպասարկման ծառայությունների ձեռքբերումն իրականացնել հրատապության հիմքով մեկ անձից:
ՀՀ կառավարության 04/05/2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի 15-րդ տողի համաձայն՝ Գնումների մասին ՀՀ օրենքի 23-րդ հոդվածի 1-ին մասի 1-ին կետի հիման վրա` հատուկ կամ բացառիկ իրավունքի առկայության հիմքով կարող է կատարվել գնման առարկան արտադրած կամ վերջինիս միակ ներկայացուցիչը հանդիսացող անձից գնման առարկայի տեխնիկական սպասարկման ծառայությունների, այդ թվում՝ սպասարկման համար անհրաժեշտ պարագաների ձեռքբերումը:
Այս կապակցությամբ հայտնում ենք, որ եթե ներկայացված գնման առարկայի ձեռքբերման մասով վերոնշյալ պայմանը կիրառելի է, ապա նախագծի ընդունման անհրաժեշտությունը բացակայում է:
[bookmark: _GoBack] Միաժամանակ հայտնում ենք, որ նշված հիմքով մեկ անձից գնումների կատարման ընթացակարգի կազմակերպման պայմանները սահմանված են վերոնշյալ որոշմամբ հաստատված կարգի 71-րդ կետով:
	Հաշվի առնելով, որ քաղաքացիական ծառայության տեղեկատվական հարթակի ձեռքբերման 25/03/2019թ. թիվ 
 PSMP3-GO-2-2-12 պայմանագրով հատուկ կամ բացառիկ իրավունքի առկայության նախապայման սահմանված չէ, գտնում ենք, որ ՀՀ կառավարության 04/05/2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի 15-րդ տողի կիրառման հիմքերը բացակայում են:








